
განაცხადი 

 

 

„როგორც წარდგენილი სამაგისტრო ნაშრომის ავტორი, ვაცხადებ, რომ ნაშრომი 

წარმოადგენს ჩემს ორიგინალურ ნამუშევარს და არ შეიცავს სხვა ავტორების მიერ 

აქამდე გამოქვეყნებულ, გამოსაქვეყნებლად მიღებულ ან დასაცავად წარდგენილ 

მასალებს, რომლებიც ნაშრომში არ არის მოხსენიებული ან ციტირებული სათანადო 

წესების შესაბამისად’’. 

 

ირინე ქუთათელაძე   09.06.2018 

აბსტრაქტი 
 

 

დაცული ტერიტორიების არსებობა მნიშვნელოვან როლს თამაშობს 

ბიომრავალფეროვნების დაცვასა და შენარჩუნებაში, თუმცა სხვადასხვა ზეწოლიდან 

გამომდინარე ყველა დაცული ტერიტორია ერთნაირად ეფექტურად ვერ 

უზრუნველყოფს მისი ძირითადი ფუნქციების შერულებას. კვლევის მიზანია, 

შეფასდეს, თუ რა სახისა და ხარისხის ზეგავლენას ახდენს დაცულ ტერიტორიებში 

არსებული ინფრასტრუქტურა (მათ შორის ის ინფრასტრუქტურა, რომელიც არ 

ეკუთვნის დაცულ ტერიტორიებს, თუმცა მდებარეობს მის ფარგლებში),  „ევროპის 

ველური ბუნებისა და ბუნებრივი ჰაბიტატების დაცვის კონვენციის’’ (ბერნის 

კონვენცია), მე-4 რეზოლუციით განსაზღვრულ ჰაბიტატებსა და  სახეობებზე. 

კვლევისას შევაგროვე ინფორმაცია დაცულ ტერიტორიებზე არსებული 

ინფრასტრუქტურული ობიექტების შესახებ, განვიხილე სხვადასხვა ლიტერატურა და 

კვლევა; ჩავატარე საველე გასვლები და ინტერვიუები ექსპერტებთან და  დაცული 

ტერიტორიების წარმომადგენლებთან, გავაკეთე GIS ანალიზი. 

კვლევამ აჩვენა, რომ დაცული ტერიტორიების კუთვნილი ინფრასტრუქტურა, 

მათ შორის საკემპინგე/საპიკნიკე ადგილები, რეინჯერთა საგუშაგოები, საფეხმავლო 

ბილიკები უმნიშვნელო ზეგავლენას ახდენს ჰაბიტატების ფრაგმენტაციაზე. თუმცა 

სატრანსპორტო ინფრასტუქტურა, ძირითადად დაცული ტერიტორიების მიმდებარე 

საქალაქთაშორისო და სოფლის გზები, იწვევენ ბერნის მე-4 რეზოლუციის მკაცრად 

დასაცავი ზოგიერთი ჰაბიტატის ფრაგმენტაციას, ხელს უწყობენ  

ბიომრავალფეროვნებაზე  სხვადასხვა ტიპის ზეწოლის  ზრდას, მათ შორის: უკანონო 

ხე-ტყის ჭრას, ბრაკონიერობას, იარაღით უკანონო გადაადგილებას, ტერიტორიის 

დაბინძურებას. ამასთან დაცულ ტერიტორიების მიმდებარე სოფლებთან 

დამაკავშირებელი გზები ქმნიან ხანძრების გაჩენის საშიშროებას. 

მადლობები 
 

 

სამაგისტრო ნაშრომის მომზადებაში გაწეული დახმარებისა და ინფორმაციის 

მოწოდებისთვის მადლობას ვუხდი: 

ავთანდილ მჭედლიძეს- ალგეთის ეროვნული პარკის ადმინისტრაციის დირექტორი; 

ზვიად ბაბიაშვილს- თბილისის ეროვნული პარკის ადმინისტრაციის დირექტორის 

მოვალეობის შემსრულებელი; 

თინათინ არველაძეს- არასამთავრობო ორგანიზაცია "მწვანე ალტერნატივა"; 

კახა არცივაძეს- სახეობათა კონსერვაციის სამეცნიერო-კვლევითი ცენტრი „ნაკრესი’’; 

მარიამ ურდიას- გერმანიის საერთაშორისო თანამშრომლობის საზოგადოება (GIZ); 

დაცული ტერიტორიების სააგენტოს; 

ნაშრომში გამოყენებულია მწვანე ალტერნატივას პროექტის „ბიომრავალფეროვნების 

მონიტორინგის სისტემის განვითარება დაცული ტერიტორიების შესაფასებლად“ 

მასალები, რომელიც მიმდინარეობს  Global Forest Watch  (GFW)1 მხარდაჭერით. 

 

 

 

 

1 “Global Forest Watch”  (GFW) პროექტი დაფინანსებულია გლობალური გარემოსდაცვითი ფონდის (GEF) მიერ და 

ხორციელდება საქართველოს გარემოსა დაცვისა და სოფლის მეურნეობის  სამინისტროსა და მსოფლიო 

რესურსების ინსტიტუტის მიერ (WRI) 

 


